
						विकिस्रोत से

					

					


					
					
					यह पृष्ठ अभी शोधित नहीं है।
भापा-विज्ञान
भारतवर्ष पर अनेक आक्रमण किए थे। जिस समय वे यहाँ आए
थे, उस समय वे अपने पूर्वजों की भाषा बोलते थे। पर यहाँ बस
जाने पर अव वे भारतवर्ष की भिन्न भिन्न जातियों में दूध-चीनी
की भाँति मिल गए हैं। और जिस प्रकार उनके हूणत्व या सोदियनत्व
का अव कहीं चिह्न भी नहीं देख पड़ता, उसी प्रकार उनकी भाषाओं का
भी कहीं पता ठिकाना नहीं है। जाति और भाषा का सम्मिश्रण साथ-
साथ होता है और दोनों प्रमशः एक दूसरी पर अनलंबित रहती हैं;
परंतु दोनों के मिश्रण की मात्रा एक सी नहीं हो सकती । भिन्न भिन्न
अवस्थाओं तथा भौगोलिक स्थितियों के कारण उनके मिश्रण की मात्रा
में भी भेद रहता है। अतएव किसी जाति की भाषा को उस जाति का
अनिवार्य या सहज चिह्न नहीं मान सकते ।
हम पहले लिख चुके है कि भिन्न भिन्न भाषाओं की परस्पर तुलना
करके उनकी शाब्दिक तथा व्याकरणिक समानता के आधार पर हम
भाषाओं के वर्ग स्थिर करते हैं। ऐसे वर्गों में
अायों का आदिम
भागेपीय, सेमेटिक, हेमेटिक, युराल-अल्ताई,
निवासस्थान।
द्राविड़, एकाक्षर, काकेशस, वांतू आदि मुख्य
वर्ग हैं। इन सबका साधारण वर्णन पीछे दिया जा चुका है। यहाँ पर
हम भारोपीय वर्ग की आर्य शाखा के संबंध में ही कुछ कहेंगे | हम यह
भी देख चुके हैं कि आर्य भाषाओं में किस प्रकार शब्दों और भावों में
समानता है। उनकी परस्पर तुलना करके हम इस सिद्धांत पर पहुँचते
हैं कि वे सब भापाएँ किसी एक मूल भाषा से निकली हैं। यह
सिद्धांत मान लेने पर हमारे सामने यह प्रश्न उपस्थित होता है कि मूल
भापा से किस प्रकार और क्यों इतनी उपभाषाएँ हो गई । इसका
समाधान यही बात मान लेने से होता है कि प्रारभ में उस मूल भाषा के
बोलनेवाले किसी एक स्थान में रहते थे और वहाँ से वे भिन्न भिन्न
दिशयों में फैल गए। वे अपनी मूल भापा अपने साथ लेते गए
और भिन्न अवस्थाओं तथा परिस्थितियों के कारण उस मूल भाषा में
क्रमश: परिवर्तन होता गया और अंत में उन्होंने अपना अपना अलग

		 इस पृष्ठ का पिछला बदलाव ३१ अगस्त २०२० को १२:४२ बजे हुआ था।
	टेक्स्ट क्रिएटिव कॉमन्स ऐट्रिब्यूशन-ShareAlike लाइसेंस के अंतर्गत उपलब्ध है; अतिरिक्त शर्तें लागू हो सकती हैं।
अधिक जानकारी के लिए उपयोग की शर्तें देखें।



		गोपनीयता नीति
	विकिस्रोत के बारे में
	अस्वीकरण
	Code of Conduct
	विकासक
	सांख्यिकी
	कुकी का वर्णन
	मोबाइल दृश्य



		[image: Wikimedia Foundation]
	[image: Powered by MediaWiki]





		

	
 

 

		
		

सामग्री की सीमित चौड़ाई को टॉगल करें







